
	చ.	
అనిన నతండు నెమ్మనమునం దొగి మోదము ఖేదముం బెనల

గొనఁగఁ బురోహితుం బిలిచి 'కోమలిజన్మఫలంబు మీకుఁ దోఁ

చిన తెఱఁ గంతయుం దెలియఁ జెప్పుఁడు వీరికి, వీరు సమ్మతిం

చినయటు లైన లెస్స, యఱ చేసిన దోషము వచ్చు' నావుడున్.

	వ.	
అతం డక్కన్నియ జన్మించిననాఁ డప్పుడమిఱేఁడు వినంగ నెట్లు చెప్పె నట్ల

పెండ్లి దొరలతోడనుం చెప్పి ప్రియోక్తిగా ని ట్లను.



	 7







	ఉ.	
నందనరేంద్రనందనుఁడు నాయకుఁ డౌటకుఁ బుష్పగంధి త

త్సుందరి యౌటకుం బరమశోభనసంపద మద్గృహంబునం

బొందుటకుం బ్రమోదరససింధుతరంగల నోలలాడమే

యందఱుఁ, బాపజాతి విధి యిట్టియరిష్ట మొనర్పకుండినన్.'

	క.	
అని పల్కిన 'నిది యల్పపుఁ

బనియె విచారించి చూడఁ బాడియ కాదే

యనుపుఁ డిదె పోయి వచ్చెద'

మని జనపతితోడఁ జెప్పి రప్పెండ్లిదొరల్.

	ఆ.	
మరలి పోయి నందధరణీశుతోడఁ జె

ప్పినఁ దలంకి యిట్టు లనియె నాతఁ

'డద్ది రన్న చచ్చినంతటి కల గన్న

నోలి మేలుకనియె యుండవలయు.

	ఉ.	
ఎక్కడి పుష్పగంధి, మఱి [1]యెక్కడి మత్సుఁతు డేమి గాఁగ నీ

మక్కువ లుల్లసిల్లెఁ గొఱమాలినదైవము త్రిప్పి త్రిప్పి పెన్

జిక్కులఁ బెట్టె నే నెటులు చేయుదు, దుఃఖము చూచి చూచి యా

ది క్కటు లుండ నిండు సుగతిం బెఱచోటుల లేరె కన్నియల్.'

	చ.	
అనవుడు రత్నమండనుఁ డనఁగశిలీముఖపాతభీతుఁడై

జనకునిఁ జూచి 'తక్కటి విచారము లేటికిఁ బుష్పగంధికై

తను వెటు లైన నేమి వసుధం బెఱ రాజతనూజ లేల య

య్యనిమిషనాథుపుత్రిదెస నైనను నాహృదయంబు నిల్చునే.

	↑ యెక్కటి

"https://te.wikisource.org/w/index.php?title=పుట:Bhoojaraajiiyamu.pdf/139&oldid=375904" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 29 డిసెంబరు 2021న 04:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

